
P20 娛樂

不捨演唱會 3度落淚

小齊撐Gigi
係未來天后

一連三場《炎明熹Gi-FORCE演唱會2024》前晚舉行尾場，炎明熹（Gigi）邀
得任賢齊（小齊）做嘉賓，小齊睇好Gigi做天后，叫大家給予多些機會對方。Gigi
感激歌迷一直支持，更不捨得人生首個演唱會，於尾場演出3度落淚。

陳慧敏將於5月在藝術中心壽臣
劇院舉行《「趁我們還有＿＿」陳慧
敏個人音樂會2024》，昨日她在記
者會上宣布原定17及18日兩場已爆
滿，將加開兩場，合共4場。闊別7
年再開騷，慧敏表示有為歌迷準備
驚喜，但賣關子稍後才公布，並指
這幾年大家經歷很多，特別受疫情
影響，故希望為大家舉行一個療癒
心靈的音樂會。她指自己雖然在澳
門出生，但
一直在香港
成長及建立
事業，很希
望藉音樂會
與大家聚首
一堂。

陳慧敏
音樂會加場

■陳慧敏用
歌聲答謝歌
迷。

■炎明熹與任賢
齊合唱《對面的
女孩看過來》。

Gigi於演唱會尾場繼續又唱又跳，表現落力，不過卻發生
了小插曲！當她完成空翻動作落地時，
可能用力太猛，結果她被衞衣帽「兜頭
笠」，見Gigi露出既尷尬又可愛的笑
容，之後秒速整理衣服繼續跳唱，緩解
這個蝦碌場面。
期間Gigi獻唱《星語心願》時表示

小時候看電影《星願》，已很喜歡電影
男主角任賢齊（小齊），隨後她唱《對

面的女孩看過來》時，小齊驚
喜現身合唱，掀起全晚

高潮。小齊笑
言女兒
跟 Gigi
同年：

「人多嘅
時候叫我小齊哥，

唔好叫Uncle呀！」Gigi送上

繡有小齊名字的水樽：「我知你5月開
巡唱，所以揀咗呢個識自己煲水嘅水
樽，非常方便，我都繡咗你個名喺
度。」小齊自嘲年輕時會喝凍飲：「之
後漸漸用暖水壺，好多謝你。我真係成
間公司都講，佢係未來嘅天后，希望大
家都畀多啲機會Gigi。」

感觸爆喊歌迷代唱

開騷前，大批歌迷要求Gigi唱新
歌《還有一艘救生艙》，有求必應的她
特意於補場送給歌迷，但卻一時感觸唱
到喊，幾乎大半首歌要台下歌迷代唱。
她說：「我覺得我又代入咗首歌裏面，
但唔係愛情，今日係最後一場演唱會，
即係今日係最後嘅一次，然後大家要遠
離我嘅感覺。點解今晚先揀呢首歌嚟
唱？因為我想送呢首歌畀補
場嘅大家，但

係我真係冇用，成首都唱唔到，要大
家幫我，我下次會唱好佢㗎。」觀眾
大叫「加油」為Gigi打氣。
Encore環節，Gigi特別選唱《你

是你本身的傳奇》，指台下每位歌迷
都是傳奇，一起成就她的歌手夢，並
再一次落淚，不捨得這個人生首個演
唱會舞台及觀眾。唱到演唱會最後一
首歌《Only For Me》，Gigi叫大
家高舉手機燈及合唱，望向這
片燈海，她的淚水再一次
掉下，令演唱會在淚
水與不捨之情
下，感動落
幕。

■炎明熹感
動落淚。

余香凝、梁雍婷與姜大衛憑電影《白日之下》分別於金像獎奪「最
佳女主角」、「最佳女配角」及「最佳男配角」，頒獎禮後他們參與電影
公司舉行的慶功宴，電影公司老闆古天樂亦有到場祝賀。雖然《白》片失

落「最佳電影」，姜大衛表示只要是香港電影，任何人得獎都
應該開心。出爐影后余香凝表示獲老公全力支持拍戲，問到會
否再生BB？她笑言要停產。
另邊廂，吳慷仁與謝咏欣出席《但願人長久》慶功宴，吳

慷仁表示很替謝咏欣開心，賽前已有信心女方奪「最佳新演
員」。提到他敗給姜大衛，吳慷仁說：「沒有不開心，因為前
輩在《白日之下》表現出色，難得他將角色演得這樣好。（心
服口服認輸？）是的，我不是輸，是他應該得獎。」

吳慷仁輸獎心服口服
余香凝宣布封肚

林夏薇
好戲在後頭

陳展鵬、林夏薇、王菲及張子丰等昨日
到尖沙咀出席無綫劇《逆天奇案2》祝捷
會，提到很多網民不滿薇薇戲份少，她說：
「我啲朋友都Send短訊問我，就連屋企工
人姐姐都有追劇，佢哋話我好少出場，不過
大家畀啲耐性，之後我會越嚟越多戲份。」
並指劇情會越來越精彩。至於王菲和張子丰
早前傳緋聞，問兩人何時拍拖？張子丰自
爆：「得我哋兩個知，總之識就識咗兩年。
（怕公開影響工作？）希望專注工作。」

